
NABARMENDU BEHARREKOA 

 

>  Gipuzkoako Foru Aldundiak eta Eusko Jaurlaritzak Go Mobility topaketa  

antolatu zuten elektromugikortasunari buruz, Europako Batzordeko ordezkaritza 

barne; Gipuzkoa EBaren lehentasun honetan lurralde aurreratutzat azalduz    

Go Mobilityk mugikortasun berriaren balio-katea bildu du: martxoaren 11n, Ficoban, sektoreko 

berrikuntzarik aurreratuenak erakusten dituen industria-topaketari hasiera eman zitzaion. 

Europako Batzordeko agintariak ere barneratu zituen hitzaldi-programak; beste herrialde batzuetako 

esperientziak ezagutzeko aukera eta fabrikatzaileentzako teknologia-ikerketako Europako programen 

atal berri bat nabarmendu ziren. 2017an, Europar Batasuneko batzordekide zen Marovicek 

kontinentean bateriaren industria eta teknologiaren garapena sustatzeko plan estrategikoa abiarazi 

zuen, "Batteries Europe" eta Baterien Europako Aliantza bezalako ekimenak sortuz. Go Mobilityren 

bigarren edizio honetarako diseinatu den programan, honi eman zaio jarraipena; DG MOVEren Saki 

Gerassis, “Policy and Data Officer”-ak ordezkatuta, mugikortasunaren eta garraioaren Europako 

erakunde arautzaile gorena da Europan ibilgailu elektrikoa hartzea bultzatuko duen etorkizuneko 

elkarreragingarritasun-ekosistema definitzeko arduraduna, eta Go Mobilityn Batzordearen garraio 

jasangarri eta adimendunari buruzko politikei heldu die. 

Automozioko enpresak, ekipamendu elektrikoa, bateria ekoizleak, energía hornitzaileak, azpiegitura eta 

sareetako enpresak, zerbitzu integratzaileak, Oil & Gas, konektagarritasuna eta Big Data, flota 

operatzaileak, teknologia eta ikerkuntza zentroak, unibertsitateak eta lanbide heziketa, eta erakunde 

publikoak. Horiek guztiek egin zuten bat Ficoba Gipuzkoako erakustazokan Go Mobility azokaren 

bigarren edizioan. Foru Aldundiaren eta Eusko Jaurlaritzaren babespean, Mubil fundazioak babestutako 

azoka hau mugikortasun berriaren balio kate osoaren topagune bilakatu da eta merkatuko berrikuntza 

teknologiko aurreratuenak izan dira erakusgai. 

Gipuzkoako diputatu nagusiak, Markel Olanok, eta Ekonomiaren Garapena eta Azpiegituretako 

sailburuak, Arantxa Tapiak, zabaldu zuten azoka. Haiekin izan zituzten, irekiera ofizialean, Ainhoa 

Aizpuru, Mubil fundazioko presidentea, eta Iñigo Ansola, Energiaren Euskal Erakundeko zuzendaria. 

Ekitaldiaren ondoren, erakundeetako ordezkariek standetara bisita ofiziala egin zuten, zeinetan kokatu 

diren 74 enpresa. Markel Olano diputatu nagusiak nabarmendu zuenez, Gipuzkoak potentzial izugarria 

du “mugikortasun berriaren” alorrean, bereziki elektromugikortasunaren eta energia metatzearen 

alorretan, zeinetan “indargune industrial garrantzitsuak”, “erreferentziazko” teknologia zentroak eta 

“buru-belarri” honetan diharduten unibertsitate eta Lanbide Heziketa dituen. “Elektromugikortasunari eta 

energia metatzeari lotutako industriaren eremuan erreferentzia bilakatzeko aukera dugu. Baina hori 

lortzeko modu bakarra elkarlana da. Lankidetzaren bitartez soilik garatuko baitugu sektore berri hau eta, 

berekin, ekonomia aktibitatea eta kalitatezko enplegu berria. Horrela, gainera, aldaketa klimatikoaren 

aurka ekarpena egiten ariko gara”, adierazi du. 

Hain zuzen ere, Olanok gaineratu zuenez, ekosistema horren “berrikuntza gaitasun hori guztia 

maximizatzea” helburu, RIS-3 espezializazio adimentsuko estrategiaren testuinguruan, MUBIL 

Gipuzkoako Elektromugikortasun zentroaren eraikuntza sustatzen ari da Gipuzkoa. Lanak 2021an 

hasiko dira Eskusaitzetako (Donostia) industriagunean. Bertako eraikina amaitu bitartean, behin 

behineko egoitza Tolosako Usabal industriagunean kokatuko da. Bertan kokatuko dira behin-behinean, 

besteak beste, Mubilen laborategiaren lehen instalazioak, zeinak energia biltegiratzeari buruzko 

ikerketara eta garapenera bideratuko baitira, beti ere Cidetec-ek kudeatuta. 

Bestalde, Arantxa Tapiak, Ekonomiaren Garapen eta Azpiegituretako sailburuak, nabarmendu duenez, 

"euskal industriak klima-aldaketaren aurkako eta mugikortasun jasangarriaren erronkari laguntzen dio", 

eta "ekonomiaren deskarbonizazioa aprobetxatzea" proposatu du, "epe luzeko hazkundea eta enplegua 

bermatzeko aukera gisa, eta, horretarako, Europan eredu industrial berri bat ezarri beharra dago, 

gizarteari, ingurumenari eta ekonomiari modu arduratsuan balioa emango diona". Tapiaren arabera, 

"euskal industriak konpromisoa erakutsi du eredu berri horren alde egiteko eta trantsizio hori gidatzeko, 

mugikortasun jasangarriaren, energia berriztagarrien, sare adimendunen eta sektore horiei aplikatutako 

eraldaketa digitalaren bidez". Europako Batzordearen “Green Deal” edo itun berdea aipatu zuen irizpide 

bezala. 

Mubil fundazioko presidenteak, Ainhoa Aizpuruk, “elkarlanaren” ideia horretan sakondu du, 

mugikortasun berria “etorkizuneko sektore” gisa gorpuztea xede. “Pieza guztiek bat egin dezaten nahi 

dugu, aktore guztien arteko sinergiak sorrarazi, Gipuzkoak alor honetan duen espezializazio maila 

areagotzeko”, dei egin du eta, amaitzeko, azokan parte hartzen duten guztiak gonbidatu ditu “iraultza” 

honen protagonista bilakatzeko. 

Aizpuruk adierazi duenez, "Europar Batasunaren erregulazioak eta iraunkortasun politikek 

elektromugikortasuna bultzatuko dute" eta "Europako hegoaldean Gipuzkoaren ahalegina paregabea 

da; hegoaldeko gune nagusi bakarra gara esfortzu horretan"; “aukera handia dagoela uste dugu, eta 

indarrak ditugulako posizionatzeko lan egiten dugu. Eredu hori harreman publiko pribatu batean 

oinarritzen da, administrazioetatik enpresetara hurbiltzen gara haien beharrak ezagutzeko, eta, 

informazioaren arabera, ekipamendu aurreratuan inbertitzen dugu, baina enpresek ere erabiltzeko 

konpromisoa hartzen dute. Azken batean, guztion konpromisoarekin erreferente bihurtzea da helburua." 

(informazio + - Gipuzkoako Foru Aldundia) 

(informazio + – Eusko Jaurlaritza) 

  

https://www.gipuzkoa.eus/eu/-/mugikortasun-berriaren-balio-kate-osoa-erakusgai-izango-da-go-mobility-azokan?utm_source=newsletter161&utm_medium=email&utm_campaign=buletina-aktualitatea&utm_content=Go%2520Mobility%2520re%fane%2520al%2520conjunto%2520de%2520la%2520cadena%2520de%2520valor%2520de%2520la%2520nueva%2520movilidad
https://www.irekia.euskadi.eus/eu/news/60155-programa-conferencias-mobility-abre-europa
https://www.irekia.euskadi.eus/eu/news/60155-programa-conferencias-mobility-abre-europa
https://www.gipuzkoa.eus/eu/-/mugikortasun-berriaren-balio-kate-osoa-erakusgai-izango-da-go-mobility-azokan?utm_source=newsletter161&utm_medium=email&utm_campaign=buletina-aktualitatea&utm_content=Go%2520Mobility%2520re%fane%2520al%2520conjunto%2520de%2520la%2520cadena%2520de%2520valor%2520de%2520la%2520nueva%2520movilidad

 >  Gipuzkoako hainbat eragilek, hala nola Eguía-Careaga Fundazioaren SIIS 

zentroak, adinekoei buruzko euskal agenda aurkeztea aurreikusi dute aurten 

Europa mailako hainbat forotan 

Nagusi Agenda, adinekoekin partaidetza publiko eta soziala izateko Eusko Jaurlaritzak duen eredua, 

2019tik 2022ra bitartean abian jarria, erkidegoko, estatuko eta nazioarteko hiru kongresutan parte 

hartzeko hautatua izan da. Protagonista izango da Gizarte Politikako Espainiako Sareak Bilbon 

uztailaren 1ean eta 3an egingo duen kongresuan. Ekitaldia Euskal Herriko Unibertsitateak eta Deustuko 

Unibertsitateak antolatu dute, Sareen Sarearen eta Eguía Careaga Fundazioko SIIS Dokumentazio eta 

Ikerketa Zentroaren laguntzarekin. The European Network for Social Policy Analysis (Espanet) 

delakoaren barnean ospatzen da. 

European Social Network (ESN) erakundeak iragarri duenez, Nagusi Agenda Gizarte Zerbitzuen 

Europako Konferentzian parte hartzeko aukeratu dute, Panel Tematiko batekin, uztailaren 10ean, 

Hanburgon. ESNren urteko ekitaldirik garrantzitsuena da hau, eta aukera paregabea eskaintzen du 

gizarte-gaien arloko hainbat gai estrategiko eztabaidatzeko, jardunbide onenak partekatzeko eta 

antzeko ideiak dituzten homologoekin harremanetan jartzeko. 

Eta, azkenik, Ageing Lab Fundazioak jakinarazi du adinekoekin gizartean parte hartzeko Eusko 

Jaurlaritzaren eredua hitzaldi batekin agertuko dela zahartzeari eta mendekotasunari buruzko 

sektorearteko III. Biltzarraren Berrikuntza Espazioan, urriaren 28an eta 29an, Jaenen. 

(informazio +)  

https://www.geriatricarea.com/2020/03/16/el-modelo-vasco-de-participacion-con-las-personas-mayores-agenda-nagusi-servira-de-ejemplo-en-varios-congresos/

>  Gipuzkoako Foru Aldundiak 2020ko Europako Ondarearen Jardunaldiak deitu 

ditu, “Kontaiguzu ondarea! Ondarea eta Hezkuntza” leloarekin 

"Kontaiguzu ondarea! Patrimonio y Educación" edo “Ondarea eta Hezkuntza” goiburuaren azpian 

Ondarearen Europako Jardunaldiek inoiz baino gehiago, herritarrek gure ingurumenea ezaguraraztera 

gonbidatzen gaituzte eta gu jaso dugun herentziaz gozatzeko aukera emango digute, hau baita gure 

nortasunaren oinarria. Ondarea hezkuntza baliabide boteretsua da, oraina zalantzan jartzeko eta 

etorkizuna asmatzeko balio duena; inspiratzailea da. Ondarearen Europako Jardunadien bosgarren 

edizioa jaso duzun ondare baliotsua ezagutarazteko unea eta aukera da. 

Gipuzkoako Foru Aldundiaren Ondarearen V. Jardunaldi Europarretarako proposamenak aurkezteko 

epea martxoan ireki zen, Harkaitz Millan Kultura diputatuak jakitera eman zuenez. Proposamenak 

martxoaren 24tik aurrera aurkez zitezkeen, Gipuzkoa Kulturaren webgunearen bitartez. 

Europako Kontseiluak, jardunaldien sustatzaileak, aurtengo ediziorako aukeratu duen gaia hezkuntza 

da. 

Ondarea ezagutarazteko jarduera bat antolatu nahi duen edozein erakunde, kolektibo, enpresa edo 

norbanakok aurkez ditzake ekimenen bat, "jasotako herentzia hori deskubritzera eta gozatzera 

gonbidatzen gaituena, gu geu bihurtzen gaituen herentzia hori". Aldundiko Kultura Sailak laguntza eta 

aholkularitza emango die antolatzaileei, eta gida orientagarri bat jarriko du haien eskura. 

(informazio +) 

 
 

 

  

https://www.gipuzkoa.eus/eu/web/kultura/ondarea/proiektuak/europako-jardunaldiak
https://www.gipuzkoa.eus/eu/web/kultura/ondarea/proiektuak/europako-jardunaldiak

KOHESIO POLITIKA 

>  Gipuzkoako Ogasunaren zerga-kudeaketa elektronikorako Zergabidea plataforma, 

EGEFen 2014-2020 aldirako Euskadirako Programa Operatiboaren esparruan    

% 50ean kofinantzatua, jardunbide egokitzat onartua izan da 

Jarduketa honen helburua da zergak Internet bidez kudeatzeko plataforma informatiko berri bat garatu 

eta ezartzea, Gipuzkoako Lurralde Historikoko zerga guztiak elektronikoki kudeatzeko; plataforma hori 

ZERGABIDEA da. ZERGA proiektuak 4 milioi euroko guztizko kostu diruz lagungarria du, eta Europako 

Eskualde Garapenerako Funtsaren 2 milioi euroko laguntza izan du (% 50). Dagoeneko, plataformak 

53.000 erabiltzaile baino gehiago ditu, eta erabiltzaile horiek 1.000.000 aitorpen inguru eta 25.000 idazki 

baino gehiago egin dituzte. 

Sareko plataforma informatiko honekin, Gipuzkoako Foru Ogasunak administrazio digitaleko zerbitzu 

aurreratuen eskaintza sustatzen du, zenbait baliabide teknologiko eta funtzional eskuratuz, zerga 

guztiak eta horiei lotutako zerbitzuak elektronikoki eta uniformeki izapidetze aldera. 

Hala, Gipuzkoako Foru Ogasunak zergen administrazio elektronikoak dituen abantaila operatibo eta 

funtzionalak eskaintzen dizkie herritarrei orokorrean, eta zergadunei, bereziki. Horretarako, zenbait 

funtzionalitate gehitu ditu, besteak beste, zergadunen eskabideak jasotzeko plataforma bakarra eta 

espediente elektronikoaren hasiera; sektore publikoa hobetzeko apustu irmoa egin du; eta baliabide 

teknologikoak eta pertsonen trebetasunak hobeto aprobetxatzen saiatu da, zerbitzu hobea emateko. 

EGEFaren kudeaketa arloan, jardunbide egokitzat hartu da, irizpide hauek betetzen dituelako: 

 Jarduketa behar bezala hedatu da onuradunen, onuradun potentzialen eta publiko orokorraren 

artean. 

 Jarduketak elementu berritzaileak hartzen ditu barne. 

 Lortutako emaitzak bat datoz ezarritako helburuekin. 

 Eskualdeko arazo edo ahultasun bat konpontzen laguntzen du. 

 Neurri handian estaltzen du xede duen biztanleria. 

 Kontuan hartu dira aukera berdintasunaren eta diskriminaziorik ezaren, ingurumenaren 

jasangarritasunaren eta/edo gizarte erantzukizunaren irizpide horizontalak. 

 Beste politika edo esku hartzeko tresna batzuekiko sinergiak. 

(informazio +) 

 

  

https://zergabidea.gipuzkoa.eus/WAS/HACI/HGFZergaBideaWEB/login?locale=eu_ES
https://zergabidea.gipuzkoa.eus/WAS/HACI/HGFZergaBideaWEB/login?locale=eu_ES

>  "Iparraldea Bertan" ekimenaren 19. edizioa: iparraldearekiko hurbilketa 

kultural eta mugaz haraindiko kohesioaren adibidea, Gipuzkoako Foru 

Aldundiak sustatua 

 Martxoan aurkeztu da "Iparraldea Bertan" zikloaren 19. edizioa, urtero egiten dena eta Iparraldeko 

kultura Gipuzkoara hurbiltzeko aukera ematen duena. 

Helburua erraz ulertzen da: muga fisikorik ez dagoen arren, muga psikologikoak daude iparraldearen 

eta hegoaldearen artean. Beraz, pertsonen arteko kultura-trukea eta kultura-eragileen arteko arte-

esperientzien ezagutza ezinbestekoak da euskal kultura eta historia lau haizetara zabaltzeko. 

Hainbat ekitaldi martxorako planifikatu ziren, astez aste: 

 Dominika Rekalt antzerkigilearen "Gaztelondon zer berri" antzerki eta musika ikuskizuna, 

XIX. mendean oinarritua. 

 

 Antton Larrandaburu eta Bitxiloreak "folk rock taldearen kontzertua. 

 

 Eleka antzerki eta musika konpainiaren emanaldia. 

 

 GuraShow taldearen ekitaldia, haur eta familientzako kantutegiarekin. 

 

 Mixel Labéguerie (1921-1980) politikari eta kultur bultzatzailearen lana omentzea eta 

gogoratzea ere aurreikusita zegoen. 

 

 

(informazio +) 

https://www.gipuzkoa.eus/eu/-/iparraldea-bertan-19-edizioa-aurkeztu-da?utm_source=newsletter159&utm_medium=email&utm_campaign=buletina-aktualitatea&utm_content=Se%2520presenta%2520la%252019%25C2%25AA%2520edici%25C3%25B3n%2520de%2520Iparraldea%2520Bertan

EUROPA 2020 ESTRATEGIA 

 

>  Eibarko Atten2 enpresak nazioarteko sari bat lortu du "etorkizuneko 

lantegirako ekipo industrial onena" izateko 

 Eibarren kokatuta dagoen Atten2 enpresak, sentsore optikoak fabrikatzen aditua, Bartzelonan 

ospatzen diren ‘Factories of the Future Awards’ sarietan ‘Etorkizuneko fabrikarako industria 

ekipamendu hoberenaren’ saria lortu du. Sari honen zergatia Atten2ek egiten duen lana da, 

industria-prozesuen digitalizazioan eta automatizazioan erantzun berritzaileak ematen dituelako, arlo 

horretan makina eta produkzio-talde berriak garatuz.   

Energia berriztagarrien sektorean, ohiko energien sektorean, automatizazioaren sektorean edo 

meatzaritza sektorean berrikuntza sustatzeagatik lortu dute sari hau,  Weidmüller eta Bosch Rexroth 

enpresen aurretik.   

Zenbait lanetan eta monitorizazioetan arriskua murrizteko, Gipuzkoako enpresak erantzun 

teknologikoak eta ingeniaritza-zerbitzuak bermatzen ditu.  Haien produktuen artean sentsore-

optikoak daude, olio eta lubrikatzaileen degradazioa monitorizatzeko zereginarekin.  

‘Factories of the Future Awards’ sariak ‘Advanced Factories 2020’ kongresuaren parte dira. Kongresu 

hau 4.0 Industria arloan munduko garrantzitsuenetarikoa da. Aurtengo edizioan 16.000 profesional 

baino gehiago eta 6.000 enpresa elkartu ziren Bartzelonan. 

(informazio +) 

 

  

https://www.spri.eus/basque-industry-komunikazioa/industria-prozesuen-digitalizazioan-automatizazioan-erantzun-berritzaileak-sustatzeagatik-saritua-atten2/
https://www.spri.eus/basque-industry-komunikazioa/industria-prozesuen-digitalizazioan-automatizazioan-erantzun-berritzaileak-sustatzeagatik-saritua-atten2/

>  Koronabirusaren aurkako teknologiak: Enterprise Europe Network ETEei 

laguntzeko Europako sareak, Gipuzkoako hainbat eragilerekin elkarlanean, 

lankidetza-plataforma bat eta 164 milioiko laguntzak sustatzen ditu 

Care & Industry together against Corona izeneko plataformak Europako hainbat erakunde eta 

enpresa biltzen ditu dagoeneko, Gipuzkoako hainbat enpresa eta zentro teknologiko barne. 

Nazioarteko proiekzioa duen ETEei laguntzeko munduko sare handiena da Enterprise Europe 

Network (EEN), eta SPRI taldeak euskal partzuergoko koordinatzaile gisa parte hartzen du, 

Gipuzkoako Ganbera bere bazkideen artean duela; plataforma bat sortu du koronabirusaren aurkako 

neurriak eta irtenbideak bultzatzeko, eta 450 erakunde inguru bildu ditu. 

Plataformaren helburua Europako eragile guztiak biltzea da, eskaintzak eta eskaerak parekatzeko, 

ezagutzak eta ikuspegiak partekatzeko eta norberaren eskualdean neurrira egindako babesaren 

ikuspegi orokorra emateko. Pandemia konpondu ondoren, beharrezko laguntza prestatu behar da.  

Ekimenaren azken helburua erregistratutako erakundeen arteko lankidetzak bilatzea da, 

koronabirusaren krisiak eragindako arazoak konpontzen laguntzeko. 

Care & Industry together against corona plataforman osasuneko, industriako, hezkuntzako eta 

gobernuetako eragile guztiekin harreman espezifikoak eta azkarrak izateko aukera eskaintzen da. 

Horrela, online plataforma baten bidez, interesdunek beren profila aurkez dezakete. 

Ahalik eta fidagarritasun handiena bermatzeko eta iruzurra eta abusua saihesteko, Enterprise 

Europe Network erakundeko eskualde-erakundeek profil desberdinak baliozkotuko dituzte. 

SPRI taldea prest dago bazkide potentzialak bilatu eta identifikatzeko, ekimenik egokienak eta 

inpaktu handiena dutenak hautatzeko. Sortutako plataforman, koronabirusaren aurkako ekimen, 

ekitaldi eta proiektu-deialdi garrantzitsuenen berri ere ematen da. 

Europako Batzordeak 164 milioi euroko laguntzak eman dizkie berrikuntzak eta teknologia berriak 

garatzen dituzten enpresa txiki eta ertainei. Batzordeak azkartu egin nahi du Berrikuntzaren 

Europako Kontseiluaren diru-laguntzak finantzaketa konbinatuarekin (diru-laguntzak eta kapital-

inbertsioak) horrelako berrikuntzetarako ematea, eta beste finantzaketa- eta inbertsio-iturri 

batzuetarako sarbidea erraztea. 

Kontseilua dagoeneko laguntzen ari da COVID-19ren aurkako enpresa-berrikuntza garrantzitsuak, 

hala nola EpiShuttle proiektua isolamendu-unitate espezializatuetarako, m-TAP proiektua material 

birala ezabatzeko iragazketa-teknologiarako eta MBENT proiektua epidemietan giza mugikortasuna 

arakatzeko. 

Europako Batzordeak sustatzen duen ETEei laguntzeko munduko sarerik handiena da Enterprise 

Europe Network. Basque Enterprise Europe Network euskal nodoak zerbitzu, aholkularitza eta 

kontaktu berritzaileak eskaintzen dizkie enpresa txiki eta ertainei nazioartean zabaltzeko, teknologiak 

eta ideia berriak aurkitzeko. Euskal nodoaren parte dira Spri Taldea, BEAZ, Arabako, Bizkaiko eta 

Gipuzkoako Merkataritza Ganberak eta Innobasque Berrikuntzaren Euskal Agentzia. 

(informazio +) 

 

  

https://www.spri.eus/ris3-euskadi-komunikazioa/bioteknologia-osasuna/europako-een-partzuergoak-non-parte-hartzen-baitu-spri-taldeak-plataforma-bat-bultzatu-du-konponbideak-bilatzeko-koronabirusaren-krisiarentzat/
https://www.spri.eus/ris3-euskadi-komunikazioa/bioteknologia-osasuna/europako-een-partzuergoak-non-parte-hartzen-baitu-spri-taldeak-plataforma-bat-bultzatu-du-konponbideak-bilatzeko-koronabirusaren-krisiarentzat/

>  Gipuzkoako Foru Aldundiak hiritarrei beren balkoietatik “Planetaren Ordua” 

ospatzeko deialdia egin zien  

 

«Larunbat honetan bi hitzordu ditugu gipuzkoarrok gure balkoi eta leihoetan: lehenbizi, 20:00etan 

txalo joko diegu gure mediku, erizain, sanitario eta laguntzaileei, ospitale eta anbulatorioetan buru-

belarri ari direlako lanean; baita supermerkatuetako kutxazainei, botiketako langileei, polizia mota 

guztiei, garraiolariei eta, horiek denak  bezala, itxaropentsu egon gaitezen lan egiten ari diren guztiei 

ere. Eta, handik ordu erdira, 20:30ean, berriz erakutsiko dugu, etxetik erakutsi ere (#EtxeanGeratu#), 

bizi-bizirik dugula Lurra zaintzeko konpromisoa. 

 

Hitz horiekin, Ingurumeneko eta Obra Hidraulikoetako foru diputatu José Ignacio Asensiok, 

Gipuzkoako herritarrak animatu nahi izan ditu parte hartzera WWF erakundeak martxoaren 28an 

urtero deitzen duen eta aurten oso berezia izango den Planetaren Orduan. 

 

Urtero-urtero, 20:30etatik 21:30etara argiak itzaltzeko ekintza izaten da Planetaren Orduaren 

bizkarrezurra. Aurten ere gogotsu parte hartu beharra daukagu, oraingoan etxealdian gaudela, 

koronabirusaren hedapenari aurre eginez. 

 

Hau esanez amaitu du José Ignacio Asensiok: «Itzali ditzagun argiak 20:30ean, atera gaitezen 

balkoira edo leihora eta bidali dezagun, morse kodea erabiliz, ´dena ondo joango da´ mezua».  

(informazio +) 

 

  

https://www.gipuzkoa.eus/eu/-/planetaren-ordua
https://www.gipuzkoa.eus/eu/-/planetaren-ordua


 

 

12 

> 2020ko martxoa 

153. INFORMAZIO BULETINA 

>  Wifi publikorako Europako laguntzak: 11 gune eta 30 aldiz abiadura 

handiagoa izango du Arrasateko hiriguneak 

 

Arrasateko hiriak kalitate handiko Wifi sare publiko berria izango du datozen hilabeteetan, Europar 

Batasunaren 15.000 euroko diru-laguntzari esker. Hiriguneko 11 gunetan ezarriko da, egungoak 

baino 5 gehiago, eta abiadura 1 Mbps-tik (1 megabyte segundoko) 30 Mbps-ra handituko da. 

 

Orain arte, 2017an hasitako proiektua pilotutzat hartu da. Orain, antena eta azpiegitura berriak eta 

erregistrorako webgune berria jarriko dituzte; horiek izango dira Europar Batasunak ordainduko 

dituen gastuak, eta Udala arduratuko da konexioaren mantentze-lanez eta kostuaz. 

 

Gehienez 500 mugikor eta tablet konektatu ahal izango dira, eta baldintza bakarra izango da 

lehenengo saioan; izena, abizenak eta posta elektroniko bat erabiltzea erabiltzaileak konexioa 

balidatzeko. 

 

Laguntza ekonomiko horren truke, Europak eskatzen du wifi publikoa gutxienez 3 urtez martxan 

egotea, eta 11 wifi puntuetako bakoitza dagokion kartelarekin seinaleztatzea. 

(informazio +) 

  

https://www.arrasate.eus/eu/albisteak/wifi-zerbitzu-publikoa-hobetu-eta-gehiago-zabalduko-du-arrasateko-udalak
https://www.arrasate.eus/eu/albisteak/wifi-zerbitzu-publikoa-hobetu-eta-gehiago-zabalduko-du-arrasateko-udalak

>  Euronet 50/50: Aldundiak, Iraurgi Lantzenekin eta Azkoitiko eta Azpeitiko udal 

eta ikastetxeekin batera, jasangarritasun energetikoaren eskualdeko 

estrategiaren aurrerapenak aurkeztu zituen 

Jose Antonio Asensio Ingurumeneko foru diputatuak Urola Erdian egindako bisitan gogorarazi zien toki-

erakundeei beharrezkoa dela energiaren Europar Batasuna eta bere estrategia jarraitzea, energia-

eraginkortasunerako, energia-iturri berriztagarrien garapenerako eta hedapen handiagorako, eta tokiko 

sorkuntza-sareei egiten zaien deialdiari erantzutea. 

Departamentuak sei urte baino gehiago daramatza «Komunitate energetikoki eraginkorrak» izeneko 

programa bultzatzen Gipuzkoan, lankidetza-hitzarmenak eginez garapen ekonomikoko eskualde 

agentziekin, helburutzat hartuta dagokien eragile guztiek eta herritarrek beren bitartez bultzatzea 

energiako eskualde planak eta mahaiak, eta energiako toki eta eskualde ekintza.  

Dagoeneko zortzi eskualdek hartzen dute parte eta bereganatu dute programa, eta haien bitartez 81 

udalerri daude ordezkatuak, Gipuzkoan dauden 89etatik. 

"Gaur, Urola Erdian 2019an Euronet 50/50 proiektuaren bidez egin duzuen lana eta aurrerapenak 

aurkeztera eta ikusaraztera gatoz. Azpeitiko eta Azkoitiko udalek eta 5 ikastetxek emandako urratsak, 

Iraurgi Lantzenek, eskualdeko garapen ekonomikorako zuen agentziak, ondo koordinatuta. Urrats 

horiek zuen eraikin eta instalazioen eraginkortasun energetikoa hobetzera eta zuen erkidegoko kultura 

energetikoa hobetzera bideratzen ari dira, eta ez dira ahaztu behar EAEko Jasangarritasun 

Energetikoari buruzko Lege berriak kontsumo-sektore guztioi jarri dizkigun betebehar zorrotzak, bereziki 

sektore publikoari. Beraz, lan egin duzuen 6 eraikinetan aurrerapen horiek ezagutzeko irrikan nago, eta 

zorionak ematen dizkizuet. 

Hori horrela, Gipuzkoako Foru Aldundiko Ingurumeneko Departamentua Gipuzkoako Jasangarritasun 

Energetikoaren 2050 Estrategia lantzen ari da, zeina laster emango baita argitara, eta toki eta eskualde 

mailako ekintza guztiak batzeko balioko baitu.  Bestalde, energiaren alorrean lurraldeak dituen 

helburuekin koordinaturik eta lerrokaturik, Gipuzkoako Energia Jasangarriaren eta Pobrezia 

Energetikoaren Lurralde Mahaian ari gara lanean. Mahai horretan biltzen dira, hain zuzen, energiari 

buruzko eskualde mailako ekintza koordinatzen duten zortzi agentziak”.  

(informazio +) 

  

https://www.gipuzkoa.eus/eu/-/ingurumeneko-departamentua-aurrera-egiten-ari-da-jasangarritasun-energetikoaren-estrategian?utm_source=newsletter160&utm_medium=email&utm_campaign=buletina-aktualitatea&utm_content=IMedio%2520Ambiente%2520avanza%2520en%2520una%2520Estrategia%2520de%2520Sostenibilidad%2520Energ%25C3%25A9tica
https://www.gipuzkoa.eus/eu/-/ingurumeneko-departamentua-aurrera-egiten-ari-da-jasangarritasun-energetikoaren-estrategian?utm_source=newsletter160&utm_medium=email&utm_campaign=buletina-aktualitatea&utm_content=IMedio%2520Ambiente%2520avanza%2520en%2520una%2520Estrategia%2520de%2520Sostenibilidad%2520Energ%25C3%25A9tica

>   2019an, Donostia izan zen beira gehien birziklatzen zuen Estatuko hiria 

biztanleko, eta Euskadi bigarren erkidegoa izan zen 

Ecovidrio enpresak aldian-aldian biltzen ditu datu horiek, eta duela gutxi iragarri du Donostia izan dela 

2019an birziklatze mota horretan kopuru handien bildu zuen hiria, biztanleko 42 kilorekin; Iruñea (30,7 

kilo) eta Bilbo (23,9 kilo) baino askoz gehiago. 

Euskadiko datua 28,4 kilokoa izan zen, bigarrena Balearretako 31,6 kiloen atzetik eta Errioxa eta 

Nafarroaren aurretik. Estatuan% 30eko igoera izan da azken 5 urteetan. 

(informazio +) 

 

  

http://www.naen.eu/es/
https://www.ecovidrio.es/notas-de-prensa/resultados-reciclaje-vidrio-euskadi
https://www.ecovidrio.es/notas-de-prensa/resultados-reciclaje-vidrio-euskadi

DOKUMENTU INTERESGARRIAK 

 

>     Genero Berdintasunerako Europako Batzorde berriaren estrategia 

        (Prentsa oharra) 

        (Informazio fitxa) 

 

>  Europako Batzorde berriaren estrategia enpresetan trantsizio ekologiko eta 

digital bikoitza egiteko 

       (Prentsa oharra) 

       (Informazio fitxetarako loturen orria) 

 

>  Ekonomia zirkularrari buruzko Europako Batzorde berriaren ekintza-plana 

(Plana PDF moduan) 

 

 >  Ingurumenari buruzko EBren iritzi-inkesta 

(Inkesta) 

  

https://ec.europa.eu/commission/presscorner/detail/es/ip_20_358
https://ec.europa.eu/info/sites/info/files/aid_development_cooperation_fundamental_rights/gender_equality_strategy_factsheet_en.pdf
https://ec.europa.eu/commission/presscorner/detail/es/ip_20_416
https://ec.europa.eu/commission/presscorner/detail/es/fs_20_425
https://ec.europa.eu/environment/circular-economy/pdf/new_circular_economy_action_plan.pdf
https://ec.europa.eu/environment/circular-economy/pdf/new_circular_economy_action_plan.pdf
https://ec.europa.eu/commfrontoffice/publicopinion/index.cfm/survey/getSurveydetail/instruments/special/surveyky/2257
https://ec.europa.eu/commfrontoffice/publicopinion/index.cfm/survey/getSurveydetail/instruments/special/surveyky/2257

EUROPAKO DEIALDIAK 

 

>   Manunet sarea – Innobasque  - Fabrikazio aurreratuazko I+G ETEetan 

Manunet sareko 2 lurralde edo gehiagoko erakundeen lankidetza proiektuak.  
 
Eusko Jaurlaritzak / Innobasque-k koordinatutako sarea. Aholkularitza zerbitzua ETEentzako. 
 
Manunet sareko kideak: Alemania, Espainia, Eire, Israel, Luxemburg, Norvegia, Errumania, Errusia, 
Turkia, Wallonia (Belgika), Overijssel (Herbehereak), Asturias, Castilla y León, Nafarroa eta Euskadi. 
 
Erakunde motak: enpresak, unibertsitateak, ikerketa guneak. 
 
Gaiak: 4.0 industria, jakintzan oinarritutako injeniaritza, fabrikaziorako IKTak, ingurumen eta enerjia 
arloko fabrikazio hobekuntzak, baliabide eraginkortasunezkoak, birtziklaketa, ekonomia zirkularra, 
egokitzezko fabrikazioa, material eta konposite berriak, prozedura, osagai eta sistema berriak, 
gehikuntzazko fabrikazioa, etabar. 
 
250.000 eurora arte proiektuko. 
 
Deialdiaren aurrekontua: 12 milioi euro. 
 

   (informazio +) 

 

>   SusCrop – Nekazaritza jasangarria - Horizon 2020 

Estatu anitzeko lankidetza proiektuetarako deialdia. ERANET SusCrop esparruan parte hartzekoa. 
ERANETak: Europako Ikerketa Esparruaren (ERAren) sareak Europako Batzordearen Horizon 2020 
ekimen zabalaren barne. SusCrop: Nazioarteko Koordinazioa Nekazal landaketen jasangarritasun 
eta erresilientziaren Ikerketarako. Estatuko Ikerketa Agentziaren (AEIren) partaidetzarekin. 
 
 

   (informazio +) 

  

https://www.spri.eus/ris3-euskadi-komunikazioa/europako-manunet-sareak-eusko-jaurlaritzak-zuzendu-eta-innobasquek-koordinatuak-12-milioi-euro-ditu-ete-en-fabrikazio-aurreratuan-ig-proiektuak-finantzatzeko/
https://eshorizonte2020.es/mas-europa/grandes-iniciativas/era-nets/noticias/convocatoria-de-proyectos-transnacionales-con-participacion-de-la-agencia-estatal-de-investigacion-en-el-marco-de-la-eranet-suscrop

>   Aquatic Pollutants – Uren kutsadura – Horizon 2020 

Estatu anitzeko lankidetza proiektuetarako deialdia. ERANET Aquatic Pollutants esparruan parte 
hartzekoa. ERANETak: Europako Ikerketa Esparruaren (ERAren) sareak Europako Batzordearen 
Horizon 2020 ekimen zabalaren barne. Aquatic Pollutants: Nazioarteko Koordinazioa uren kutsaduren 
Ikerketarako. Estatuko Ikerketa Agentziaren (AEIren) partaidetzarekin. 
 

       (informazio+) 

 

 

>   Europako Zientzia Irekiko Hodeia (EOSC) – Horizon 2020 

Europan zeharreko azpiegitura informatikoa zientzia-datuen era irekiko partekatze proiektuetarako. 
 
2 deialdien luzapena: “EOSC atariaren bidezko ikerketa azpiegitura publikoetarako eta merkatal 
zerbitzuetarako Europa mailako gaur egungo tresnaren bateratze eta sendotzea” eta “EOSC atariaren 
zerbitzu eskaintzaren zabalkuntza”. 
 
 
Epe berria: 2020.06.18. 
 

(informazio+) 

 

 

 

 

 

 

       “EUROPAKO FUNTSAK GIPUZKOAN” webgunea 

https://eshorizonte2020.es/mas-europa/grandes-iniciativas/era-nets/noticias/anuncio-de-la-convocatoria-de-proyectos-transnacionales-con-participacion-de-la-agencia-estatal-de-investigacion-en-el-marco-de-la-era-net-aquatic-pollutants
https://eshorizonte2020.es/ciencia-excelente/infraestructuras-de-investigacion/noticias/se-posponen-las-fechas-de-cierre-de-dos-convocatorias-de-infraestructuras-de-investigacion
http://www6.gipuzkoa.net/ogasuna/fondoseur2/eus/pre_not.asp

